PIKEPAM]JE LEKSIKO-FRAZEOSTILISTIKE
TE POEMAVE JOSONETIKE TE MJEDES

Zenun GJOCAJ

Aftésia e rrallé krijuese poetike
me njé strukturé té gjeré e té thellé sa
leksiko-semantike, aq edhe stilistike
pérmes njé individualiteti krijues, i béri
Mjedés emeér té pérjetshém né letérsiné
shqipe, sidomos me poemat patriotike
e refleksive, brumosur me elemente
autobiografike e filozofike.

Me gjithé kontrastet, pérmes gjuhés
sé figurshme, simbolit dhe alegorisé,
si pjesé organike t& poemave, shquhet
(dis)harmonia krahasore e natyrés reale
dhe asaj té imagjinuar, e brendshme me
realitetin objektiv, e metaforés jetésore,
prej nga varet pesha leksiko-semantike
e stilemave, e fjalés dhe e togfjaléshit
né shérbim té stilit, si mjete shpre-
hése psiko-socio-gjuhésore té botés sé
brendshme té poetit, personazheve dhe
fatit njerézor né rrethana té vecanta.

Me ndryshim nga poetét e tjeré té
kohés, Mjeda shquhet nga shumékup-
timésia e fjalés, thellésia e shprehjes
dhe e koncizitetit, né pérgjithési eko-
nomizimi i gjuhés né shérbim té sim-
bolikés, metaforés, anaforés, epitetit
etj. Késhtu, disa simboleve té njéjta t&
pérdorura nga bashkékohésit si lejleku,

bilbili, dalléndyshja, u ka dhéné konota-
cione me strukturé mé té gjeré e mé té
thelluar kuptimore e stilistike, duke i
béré késhtu edhe poemat té njé peshe
e té njé niveli mé cilésor. Pér t'i reali-
zuar synimet poetike, né vargun e vet,
mbledh tema, ide, mendime, figura
(fjalé, leksema, semantema, stilema,
frazeologji etj.).! Né dallim nga bash-
kekohésit, figurshmeéria e fjaléve té tij
né shérbim té stilistikés ka njé jehoné
mé té gjaté, mé té fuqishme e mé té
kumbueshme, si tinggéllima e njé kém-
bane cilésore. Madje, edhe leksiku tipik
malésor: pemét, lisat, bagétia, qurra,
bulku, gengji, plehu, mjelca, tambli, ogra-
jat, krandet, bleta, zgjoi, sovajka, shpata,
cirliku, shllunga, pérsheshi me kallamboge
/1 miré edhe pér zotnij, Mjeda i univer-
salizoi, edhe pse disa sosh, sot, trajto-
hen si arkaizma apo néndialektizma,
madje edhe lokalizma, por jashté pér-
dorimit artistik.

Trinité semanto-stilistike, si mjete
shprehése poetike e jetésore. Vlen té
theksohet se tri poemat psiko-sociale
té Mjedés pérshkohen nga triniteti
térésisht e pjesérisht jetésor, sé pari

té veté atij, si student i kolegjit fetar
té tipit t¢ mbyllur, pér cka u motivua
pér shkrimin e poemés Vaji i bylbylit,
mé voné si i arrestuar, pér ¢ka u mo-
tivua pér shkrimin e poemés I tretuni
dhe sé fundi si prift i mbyllur né kishé,
sidomos né até té Kuklit plot 25 vite
me radhé, prej nga gjason té motivohet
dhe t& frymézohet pér hartimin e njé
tragjike vetmore té njé familjeje tipike
malésore, té njé néne me dy vajza, pa
njé mashkull, qofté edhe plak, apo
femije, té titulluar Andrra e jetés. Kéto
trini rrjedhin nga koncepti i fatit jeté-
sor té poetit - vetmisé, qé e pércjell téré
jetén si student, mé voné prift, krijues
letrar e shkencor me disa pérjashtime.
Mbi kété trini u motivua pér hartimin
e tri poemave té sipérshénuara. Edhe
sé brendshmi, poemat pérshkohen
nga trinité e néntrinité leksemantike: E
para pérshkohet nga dy dimrat (I dhe
II) té té njgjtés kohé dhe té njé shprese
optimiste - t& njé pranvere té bazuar né
dialektiké:

I. Bora po shkrihet / Dimni po shkon

/ Bylbyl i vorfén / Pse po gjimon (I)

II. Por vaj se’j dimén tjetér / Paske o

bylbyl i shkreti (11)

III. Mbas boret ¥’dimnit cilet pran-

vera.../ ...Bylbyl ky shekull / or’ e cas
ndérrohet... / Fillo me gézue (V)

Ngarkesa e bylbylit t& dimrit “t¢

paré” e “té dyté”, pér té cilét studiuesit
nuk lidhen né njé hu, duke i nxjerré si
simbole heré té poetit, heré té atdhe-
ut, del njé i treté qé i shkrin né njé t&
vetém, ku poeti I jep zemér bilbilit, se

Krajlnité ma t'mogme ndérrohen me té
reja ... erdh pranvera / Fillo me gézue. Me
konceptime té tilla té reja e té freskéta,
me peshé té gjeré e té thelluar seman-
to-stilistike, Mjeda shkoqet nga niveli
artistik tradicional dhe solli freski né
bashkékohore, duke hapur
rrugé té métejme té letérsisé bashkéko-
hore. Ndryshe nga dy leksemat e para
té trinisé, té shprehura me fjalén dimer
(I dhe II), ku poeti, heré atdheu i mby-
llur né kafaz shérbehet me ndjenja,
né trininé e treté té té njéjtit bilbil, ar-
dhmeérisé sé bilbilit Mjeda i jep zemér
mé tepér me mend e me fakte dialek-

letérsi

tike té argumentuara me ndérrimin e
stinéve, moteve, shekujve, krajlnive
e shtresave shogérore, té simbolizuar
me bilbil e pranveré, qé e mbyll rrethin
vicioz té pérputhur me fillimin e poe-
més: Po shkrihet bora...A cilé kafazi...
dhe né fund: “Mbas boret t'dimnit cilet
prandvera...” Do té shtonim se trinia
jetésore, fetare e krijuese e Mjedés mi-
shérohet edhe né vepra, qé i japin tonin
e njé filozofie jetésore té pérgjithshme
atéheré aktuale, pérzier me elemente
autobiografike, sidomos né tri poe-
mat psiko-sociale e né disa poezi té
ngjashme si “Malli pér atdhe”, “Shteg-
tari”, “Po shkon me bujt te Zoja” etj. Kjo
e fundit, e shkruar mé 1990, mé voné u
bé pjesé organike e poemés “Andrra e
jetés” e nominuar si Trina. Megjithaté,
sipas disa studiuesve, pér Mjedén,
poezia ishte zgjidhje spontane e proble-
meve té tij vetjake, me té cilat synoi
kryesisht kombétaren,®> mé rrallé té

pérgjithshmen njerézore, si te “Andrra
e jetés” . Ishte jo Mjeda qé shihej, por ai
i brendshmi, subjektivi, kryengritési
ndaj padrejtésive e ligjésive shogérore
e pérgjithésisht natyrore. Dukurité e
tilla i karakterizojné leksemat e stile-
mat e poemave.

Té gjitha poemat lirike psiko-sociale
me ndonjé poezi té karakterit té till¢, e
kané njé té pérbashkét: vetminé e po-
etit. Fatkeqgésia e tij buron nga fatkeqé-
sia e atdheut té robéruar, por del edhe
jashté késaj fatkeqésie subjektiviste,
duke géndisur tani njé vetmi familjare,
té ndrydhur nén peshén e ligjeve té
egra malésore, ku femra vuan nga in-
ferioriteti (Andrra e jetés)

Te poema I tretuni trinia éshté mé e
zbehté, por pak a shumé e pérvijuar. I
arrestuari dhe i larguari nga atdheu,
i burgosuri i mbérthyer nga hekurat
i kapluar nga éndérrat shpérthen me
tone heré melankolike, heré té ashpra,
té shkallézuar deri né mallkim (Vesh-
knju lule...), pér t& zbritur né ngjyrime
emocionale t& buta né formé urimi (Por,
ju dele. . .shtonju, shtonju e larg m'i coni /
pér tregtaré do bashka lesh) heré né éndérr,
heré né zhgjéndérr drejtuar nénés dhe
atdheut, me té cilat kalon motin. Eshté
njé temé e re né letérsiné shqipe té de-
riatéhershme, me ngjyrime té vecanta
edhe t& mépastajme qé e pasuroi letérsi-
né né pérgjithési. Pjesa e paré éshté
karakteristike me ashpérsi té natyrés,
nga shkaku i largimit nga vendlindja e
atdheu, atéheré e shkruar né Kraljevice®,
pérzier me mall, si shpérthim i ashpér-

sisé sé¢ mllefit t& natyrés subjektive t&
poetit. Stilemat: shiu, stuhia e bjeshkéve
dhe e maleve me re, ujét e pérvéluar té de-
tit, zdapat, rréfeja, gjama e natyrés, né
krahasim me ovagjin, pérballé mallit pér
Shkodrén, Buenén, Cukalin, Drinin, nénén,
Iulet, zogjét, grurin, delet, lisat, si mjete
stilistike pér karakterizimin e botés
subjektive t&¢ mllefosur, t& radhitura si-
pas logjikés e réndésisé shpirtérore té
poetit, poezisé shgipe i kané dhéné njé
strukturé té re poetike mé té thelluar e
mé energjike, ndryshe nga pérshkrimi i
mérgimit nga shkrimtarét té kohés. Pje-
sa e dyté karakterizohet nga terri i shpel-
lés, hekurat e shtérngueshém, vaji e trish-
timi, “gjama e nji t'shkret i / qi merr vala e
detit”. Ndérkagq, pjesa e treté (kénga V)
karakterizohet nga éndrra pér nénén e
pérlotur me késhillat e veta, drejtuar té
birit t& burgosur dhe té mérguar. Eshté
njé bisedé imagjinare e té treturit me
lejlekun / atdheun, me nénén...qé sjell
njé fond té vacanté stilemash me kara-
kter patriotik: “Njé nané tjetré thoshe ke /
bir n’at dhe /nana jote a Shqyptaria... Nam
e zemré pér te shkriji / E pértriji / Nam e
lavd kur tviné dita”.. Mbas fjalésh t'tua
pér here shkova / E t'ndigjova / Shqiptariné
nuk ekorita.” E gjithé poema rezulton me
trininé paralele: trishtimi i papritur-gumé-
zhitja e prangave-éndérra. Né shkretétire,
ku dergjet né burg i treturi, nuk shéndrit
dielli, nuk gjallojné bilbilat, as lulet. Trinia e
tillée semantike nuk éshté e rastésishme.
Dielli si burim i jetés sé ¢do bime e fry-
mori né toké éshté i domosdoshém pér
gjallérimin e dy té tjerave, si semantema

poetike, karakteristike pér té gjithé po-
etét e kohés.

Trinomia te “Andrra e jetés”

Veté zgjatja e kohés s¢ hartimit t&
poemés “Andrra e jetés” déshmon pér
stilin e gjuhén e ngjeshur tek kryeve-
pra e Mjedés, njé ndér kryeveprat e
letérsisé shqipe té kétij lloji. Jo rasté-
sisht Andrra e jetés sé pari ndértohet
nga trinomi Trina-Zoga-Lokja e disa
trini, si degg e pipa té njé peme filozo-
fike jetésore: lindja-jeta-vdekja; féminia-
rinia-plegéria; lule e képutur qé né fillim
(Trina) - lule e vishkur (Lokja) - lule e
pertériré (Zoga); pranvera-vera-vjeshta me
dimér; jeté e papérjetuar (Trina)- e pérje-
tuar dhe dhimbshém e pérfunduar (Lokja)
- e pertériré pérmes trashégimisé (Zogés
s'i ndodhi si Lokes, i vdesé burri pa i 1éné
djalé; néné bardha-néné zeza-néné shkreta
(me krye vjerré). Kéto procese poetiko-
filozofike: pranvera (rinia) - vera e fryt-
shme (pértérirja e Zoggs) dhe vjeshta
(plegéria) pérfundojné me dimrin
(vdekjen fatkeqe t&é Lokes), qé s'do té
thoté se nuk e pret edhe Zogén, por jo
té vetmuar, sepse trashégohet nga njé
djalé - kontekst i nénkuptuar, anipse
studiuesit jané hutuar me éndrrén
e Zogés né fillim gé i paraprin dhe e
alarmon realitetin. Késhtu, secila prej
tri pjeséve trinomike e trinike jetésore-
poetike pérfagésojné njé kohé e njé pér-
fundim té vecanté té jetés njerézore.*

Pérgjithésimin e kuptimeve gjuhé-
sore, poetike dhe jetésore e b&jné sim-
bolet: bylbyli, dalléndyshja, plori, pérroi,

lumi, lisi, qiparisi, mollat, mordja, Zoja,
era, krizantemi, cerdhja, makthi etj. Poema
Andrra e jetés éshté metaforé e jetés,® e
cila si metaforé mé vete, ndértohet mbi
metafora mé t& vogla: jeté e képutur né
Lule té rinisé-jeté e vyshkur- jeté e pértérire.
Mjeda, sado qé éshté poet i miréfillte mé
tepér lirik se epik, ndryshe nga Fishta,
mjaft epik (me “Lahutén e Malcis”), e
nga Lasgushi, mjaft lirik, i shfrytézon
me masé té mjaftueshme elementet
mbishtresore mbisemantike shprehése,
emocionale e stilistike, karakteristike
pér gjuhén popullore. Aristokrat pér
nga stili, ishte popullor pér nga mesa-
zhet, personazhet i vé né rrafshin e njé
realiteti ahistorik e agjeograf,® sadoqé
analiza etno-psiko-sociale e poemés
do té na shpjeré né njé regjion malor t&
shtérnguar me ligje specifike kanunore,
ku femra ndrydhet nén peshén e réndé
té kétyre ligjeve. Shprehésia konotative
e vargjeve té lirikés popullore e shter-
ruar edhe né epiko-lirikén shqipe, sido-
mos té asaj kohe, pos te Migjeni, i rrit
aftésité shénuese.

Sinonimet né poema jané t& dendura
dhe té larmishme, né raport me njésité
leksiko-semantike fjalé-fjalé: mblojné
e veshin (at lendiné); cika-goca-vasha;
mali-pylli; vetun zbardhet e vetun erret;
fjalé-frazeologji: gi t'knaq e qi t'ban rob;
mbas bores blerimi del; po nji lule / qi
kish bi/ pérmidis zemrés sate; aj lejlek
e u falte nderés; e disprohet ke i vé
mendja; frazeologji-frazeologji: molla
v'képutuna né nji degé / dy qérshia lidh
n'nji refané; tui kqyr me zemér t'plasun

/ iu mbushén syté me lot; a tue ndrrue
mot/ se a tue cue nji tjetér eré, por edhe
antonime frazeologjike:; ku geshet kop-
shti / idhnim mos mba; o t'viné t'ftoftit, o
t'viné t'xetit / vaji zemrén ja pélcet

Njé strukturé e vaganté sintagmatike
formohet me shkallézimin: togfjalésh i
liré (jeté e véshtiré) - frazeologji letra-
re t& fazés kalimtare: se né pemét kané
endun lulet “lulézuar” / u vesh fusha
me blerim “bleroi” - frazeologji (fat i zi)
- frazeokompozité (fatzi); ...Me krye n’hi
e shuemja plaké / Ia kish njomé até buké
e mjera. Poemat kané edhe figura té
tjera stilistike, si epiteti, krahasimi, si-
militude etj.

Dihet se frazeologjia éshté bartése e
fugishme e figurshmérisé. Ajo e mun-
déson krijimin e shumé stilemave tog-
fjaléshore si pjesé e organizimit stilistik.
Frazeologjité tipike t& gjuhés popullore
i shérbejné Mjedés pér té ndértuar fig-
ura stilistike t& ndryshme né rrethana
kontekstuale e situative, té cilat e shto-
jné efektin poetik né gjerési e thellési
meditative: “Ngre bylbyl n’at hije valle
(=vallézo);" Tirte me zemér t' plasun”
(mjaft e déshpruar);, zemra me mall
gazmohet; ke i ve mendja; e Ishon gjetht
gi para pat; njat idhnim, qi 'u ba helin
(= t& helmoi); me dijt hyjt me bisedue /
me pasé sy qi me derdh lot (=me qajté).
Ka edhe frazeologji krahasore: “N’pér
ograjé po kéndojné bylbylat / si tue pr-
rallé me shogishojné (fantazuar); gurra
e lugut veg ushtote / si lahuté me kangé
kreshnike; u ndie’j frymé.../ porsi eré qi
vjen pa shkas; Fjalét jané né shérbim

té semantostilistikés: vdekja, martesa,
plegéria, hareja, déshprimi, furtuna, kaf-
shét, bukurité e natyrés malésore nén trys-
niné e fatit té zi jetésor; qurra, bleta, lulet,
bilbili dalléndyshja, hyjzit, pérroi, vesa,
votra, rrezet, dielli, dimri, bora, mordja etj.
Pos Migjenit, ndryshe nga bashkéko-
hésit, Shirokés, Fishtés, pjesérisht edhe
Gurakugqit, Mosit, Siliqit e ndonjé tjetri,
figurshmeéria leksikostilistike e Mjedés
ka jehoné mé té gjaté tingélluese, si
tingéllima e njé metali té vlershém,
me té cilat formon njé realitet poetik t&
krijuar nga mendja, né dobi té kursimit
té emocioneve, pérzier me realitetin e
subjektivizuar. 7

Antitezat poetike

Pos trinomisé (Trina-Lokja- Zoga) e
trinive té shumta, Andrra e jetés ka edhe
antiteza t& ndryshme, mbi té cilat ndér-
tohet poema, por jo vetém bardhezi, gjé
qé e ngrit cilésiné artistike t& poemés:
lindja-jeta-vdekja,  féminia-rinia-plegéria;
fati i bardhé (Zoga)-fati i zi (Lokja)-fati i
papérjetuar/i képutur (Trina, sepse nuk e
pérjetoi jetén e zezé t& Lokes, as lum-
turiné e Zoggés). Kéto procese poetike-
filozofike pérshkohen dhe gérshetohen
me antiteza té shprehura me kontraste
té skajshme: pranvera (rinia e hershme)
- dimri (vdekja); vaji - gézimi, éndrra
— realiteti / zhgjéndrra; dhuntia e natyrés
— dhuna mbi fatin e familjes, gjithnjé, si né
poemat e tjera lirike t& méparme (Vaji i
bylbylit dhe I tretuni), té pérmbyllura me
optimizém apo me krenari: “Mbas borés
blerimi del” etj. Pérmes kontrasteve for-

mohet antiteza artistike: jeté-vdekje, jeté
e bardhé-jeté e zezé; rini-plegéri; éndérr-re-
alitet; pranfveré-vjeshté/dimer; mot i miré-
mot ilig.

Pérgjithésisht, Mjeda éshté ndér
té rrallét qé shkriu jetén me natyrén,
pérjetimet shpirtérore me rrethanat
kohore, me elementet biografike e
pérgjithésisht jetésore, hidhérimet me
tendencat pér optimizém né bazé té
dialektikés, mé tepér se té fenomeneve
mbinatyrore, elementet leksiko-seman-
tike e sintagmatike t&é géndrueshme
me figurat stilistike, strukturén stil-
istiko-semantike té gjeré dhe té thellé
kuptimore té intensitetit t& ndryshém.
Te Andrra e jetés, mé tepér se né poemat
e tjera me elemente autobiografike,
ka fjalé e shprehje t& kursyera, gjé qé
e bén stilin konciz, sidomos te Zoga.
Konciziteti dhe shprehésia e kursyer e
mbaré poemés e ka béré t&é mundshme
edhe kursimin e anaforés asociative, e
cila luan rol gendror né organizimin e
tekstit dhe né realizimin e koherencés
sé tij, si shénues referencial. Bien né sy
pérpjekjet puriste gjuhésore né shérbim
té efektit stilistik té vargut, té gjerésisé
e thellésisé kuptimore e figurative. De-
taji te Mjeda nuk éshté stoli e jashtme,
por pjesé organike e domethénies sé
gjithé veprés: natyrés, shpirtit, per-
sonazheve, si mjet i fuqishém shpre-
hés artistik i natyrshém e i logjikshém.
Fjalét shpesh jané né funksion portreti-
zues té personazheve.® Derisa te poe-
zia Malli pér atdhe e te poema I treturi
mallkon lulet, zogjté, grurin, pérkundér

etikés fetare, tek Shtegtari vrapon drejt
atdheut, ndérsa te Po shkon me bujté
te Zoja, shkon drejt vdekjes. Késhtu,
mérgimi te Mjeda merr formén e njé
pakénaggésie shpérthyese, sadoqg, stu-
diuesit né kété piképamje paksa e kané
fryré,’ sepse kjo pakénaqési bie shka-
lle-shkallé, madje deri né falimentim
té skajshém jetésor, si te Andrra e jetés,
me vdekjen e Lokes né piké t& dimrit.
Kéto pérplasje psiko-poetike i kané de-
tyruar studiuesit qé t'i analizojné ra-
portet e N. Mjedés si patriot, fetar, poli-
tikan, luftétar, studiues, poet etj., prej
nga rrjedh se ai mé tepér éshté human,
patriot, politikan, shkrimtar/studiues,
se fetar.'® Megjithaté, vlerat gjuhésore
e stilistike i siguruan Mjedés vend té
merituar e t& pérjetshém né letérsi.

Shénime

1. M. Quku, Mjeda 2, Tirané 2006, f. 413

2. M. Quku, vep. e cit,, f. 35

3. Po aty, f. 198 Po shkon me bujt te Zoja, si
poezi, u shkrua mé 1890, ndérsa Andrra e jetés
filloi té shkruhet mé 1904

4. Po aty, . 453

5. R. Qosja, Historia e Letérsisé I — Roman-
tizmi, Prishtiné 19... f. 461

6. M. Quku, vep. e cit. f. 35

7. A. Berisha, Andrra e jetés, Prishtiné 2005,
Parathénie

8. M. Gurakuqi, Vecori té artit t¢ Mjedés, né
Studime pér letérsin€ shqipe I, T. 1981, . 451
9. M. Quku, Mjeda 2, f. 55.

10. M. Quku, Mjeda 2, f. 406

WWW.ALB-SHKENCA.ORG



